
অত্যাচারে উৎপীড়িত হ’য়ে প্ৰজা যখন আমার কাছে প্ৰতিকারের জন্য উপস্থিত হ’ত, তখন কুলাঙ্গার আর কতকগুলো বাঙ্গালীর সহায়তায়, আমার কৰ্ম্মচারী আমাকে বিপরীত ভাবে বুঝিয়ে যেত। আমি কিছু বুঝতে না পেরে কৰ্ম্মচারীর কথায় বিশ্বাস ক’রে প্রতিকারে অক্ষম হ’য়েছি ! কখন কখন অত্যাচারের কথা, আমার কানের কাছে আসতে আসতে পথেই মিলিয়ে গেছে। নিরুপায় প্ৰজা বহুদিন নীরবে অত্যাচার সহ ক’রেছে। কিন্তু সহিষ্ণুতারও একটা সীমা আছে। আজ বাঙ্গালী সেই সীমা অতিক্ৰম ক’রেছে । প্ৰতিকারের জন্য একত্ৰ হ’তে গিয়ে একজন মহাশক্তিমান যুবকের কৌশলে তারা আজ একটা মহান জাতীয় জীবনে উল্লসিত ।
সেলিম । সে ব্যক্তি কে জাহাপনা ?
আক । তুমি তা’কে দেখেছ,-তুমি তা’র সঙ্গে বন্ধুতা ক’রেছ, তা’র প্রকৃতিতে মুগ্ধ হ’য়ে তার উন্নতি-কামনায় তুমি আমাকে অনুরোধ ক’রেছ ।
সেলিম । কে-প্ৰতাপ-আদিত্য ?
আক। প্ৰতাপ-আদিত্য । আমিও তার আচরণে মুগ্ধ হ’য়ে তাকে যশোরের আধিপত্য প্ৰদান ক’রেছি! সে এক কথায় আমাকে বশীভূত ক’রে রাজ্য পুরস্কার পেয়েছ। আমায় দেখে,-আমার মুখের পানে এক দৃষ্টিতে চেয়ে, সে আমাকে ব’লেছিল, “জাহাপনা ! আজিও আপনি দুনিয়া জয় ক’য়তে পারেন নি !” বিস্ময়ে আমি তার মুখের দিকে চাইলুম। দেখলুম,-সেই উজ্জল পলকহীন বিশাল চক্ষু আমার দৃষ্টিপথ ভেদ ক’রে হৃদয়মধ্যস্থ শক্তির ভাণ্ডার অন্বেষণ ক’য়ছে। আমি রহস্য ক’রে জিজ্ঞাসা ক’য়লুম—“প্ৰতাপ ! কিছু খুঁজে পেলে ?” যুবক ব’ললে-“জাহাপনা ! পেয়েছি। রাশি রাশি স্তুপীকৃত অতুলনীয় শক্তি। কিন্তু সম্রাট আকবরের শক্তি তুলনায় তঁর জীবনের পরিমাণ অতি ক্ষুদ্র ! নইলে পাঁচজন মোগল

		 এই পাতা শেষ সম্পাদিত হয়েছে ১৬:২১টার সময়, ১০ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

